
 

Në bazë të nenit 19 paragrafi 2 pika 1 të Ligjit për ndërmarrjet publike ("Gazeta Zyrtare e Republikës 
së Maqedonisë" nr. 38/96, 6/12, 40/03, 49/06, 22/07, 83/09, 97/10 dhe 6/12) Bordi Drejtues i Ndërmarrjes 
Publike për furnizim me ujë Studençica Drugovë, në mbledhjen e mbajtur më datë 19.07.2013, solli: 

S T A T U T I  

i Ndërmarrjes Publike për furnizim med ujë "Studençica" Drugovë 

I. Dispozitat e përgjithshme 

Neni 1 

 Me këtë statut rregullohen organizimi, menaxhimi dhe udhëheqja me Ndërmarrjen Publike për 
furnizim me ujë „Studençica“ Drugovë (në tekstin e mëtejmë: Ndërmarrja Publike), aktet e përgjithshme dhe 
procedura për miratimin e tyre, si dhe çështje të tjera me rëndësi për Ndërmarrjen Publike dhe atë: firma 
(emri) dhe selia, themelimi, përfaqësimi dhe prezantimi, veprimtaria, organizimi, paraqitja në qarkullimin 
juridik, organet e menaxhimit, punonjësit udhëheqës, mbrojtja, publiciteti i punës, mbrojtja dhe kualifikimi 
i informacioneve, aktet e përgjithshme dhe procedura për miratimin e tyre dhe çështje të tjera me rëndësi 
për punën. 

II. Themelimi 

Neni 2 

 Ndërmarrja Publike për furnizim me ujë "Studençica" Drugovë (në tekstin e mëtejmë: Ndërmarrja 
Publike) është themeluar me ndarjen e Ndërmarrjes Publike ekzistuese për furnizim me ujë Studençica dhe 
Zletovica CO Shkup në dy ndërmarrje publike: Ndërmarrja Publike për furnizim me ujë Studençica Shkup 
dhe Ndërmarrja Publike për kryerjen e veprimtarive të ujërave HS Zletovica Probishtip, me Vendimin për 
ndarjen e Ndërmarrjes Publike për furnizim me ujë Studençica dhe Zletovica CO Shkup nr. 0201-267 të datës 
14.05.2001 të sjellë nga Bordi Drejtues i Ndërmarrjes Publike për furnizim me ujë Studençica dhe Zletovica 
CO Shkup (Gazeta Zyrtare e RM nr. 53/2001 e 12 qershorit 2001) për të cilën Qeveria e RM-së me Vendimin 
nr. 23-2313/1 të 12 qershorit 2001 dha pëlqim, kurse me shkresën nr. 23-3213/2 të 17 korrikut 2001 edhe më 
tej i ruan të drejtat themeluese të të dyja ndërmarrjeve publike. 

Neni 3 

 Ndërmarrja Publike për furnizim me ujë Studençica Drugovë është e regjistruar në regjistrin 
tregtar në Gjykatën Themelore Shkupi I Shkup nën numrin tregtar Trg.br. 2706/2001 të datës 23.07.2001, 
ndërsa në Regjistrin Qendror të Republikës së Maqedonisë nën numrin e lëndës 3012011000489 me EMBS 
(Numri unik amzë i subjektit) 5532523. 

III. Firma dhe selia 

Neni 4 

 Firma (emri) i Ndërmarrjes Publike është:  



Ndërmarrja Publike për furnizim me ujë "Studençica" Drugovë.  

Emri i shkurtuar i firmës është: 

 NP "Studençica" Drugovë. 

 Gjatë punës me persona juridikë të huaj përdoret edhe emri  

 Public enterprise for water supply „Studencica“ Drugovo. 

Neni 5  

Selia e Ndërmarrjes Publike është në Drugovë në rrugën "Magistralen pat" p.n. (rruga magjistrale pa numër). 

Neni 6 

 Ndërmarrja Publike ka vulë dhe shtampë. 

 Vula është në formë të rrumbullakët dhe përmban tekstin:  

Ndërmarrja Publike për furnizim me ujë Studençica Drugovë.  

Shtampa është në formë drejtkëndëshe, me tekstin vijues:  

Ndërmarrja Publike për furnizim me ujë Studençica nr.ndërsa nën të vend për datë, pas së cilës vijon: 
Drugovë. 

Neni 7  

Ndërmarrja Publike ka shenjën e vet (stemën/emblemën). Shenja (emblema) është një pikë uji e 
stampuar në një sfond blu-bardhë në formë drejtkëndëshi. 

IV.  (Përfaqësimi dhe prezantimi) 

Neni 8 

 Ndërmarrjen Publike e përfaqëson dhe e prezanton Drejtori, pa kufizim. Drejtori është i autorizuar 
që në emër dhe për llogari të Ndërmarrjes Publike të lidhë kontrata, të ndërmarrë veprime të tjera juridike, 
si dhe ta përfaqësojë dhe prezantojë Ndërmarrjen Publike përpara organeve të pushtetit shtetëror, organeve 
të tjera dhe personave juridikë. 

Neni 9 

 Drejtori i ndërmarrjes publike mund të caktojë një punonjës i cili në mungesë të tij e zëvendëson atë dhe 
udhëheq punën e përditshme të ndërmarrjes publike. 

V. Veprimtaria e Ndërmarrjes Publike 

Neni 10  

Ndërmarrja Publike kryen veprimtari me interes publik: mirëmbajtjen dhe shfrytëzimin e ujësjellësit 
rajonal Studençica për nevojat e pjesëve të komunave Kërçovë, Plasnicë, Makedonski Brod, Dollnen, 
Krushevë, Prilep dhe TEC Oslomej.  

Veprimtaria e ndërmarrjes publike është me interes publik. Ndërmarrja publike kryen këto veprimtari: 



 36.00 - grumbullimi, përpunimi dhe furnizimi me ujë dhe 

 35.11 - Prodhimi i energjisë elektrike. 

             Neni 11 

 Në kryerjen e veprimtarive me interes publik, ndërmarrja publike aplikon këto parime të punës: 

 siguria në ofrimin e shërbimeve, 

 kontinuiteti dhe cilësia e shërbimit, 

 transparenca dhe 

 disponueshmëria dhe shërbimi universal, 

 mbrojtja e shfrytëzuesve dhe konsumatorëve. 

VI. Organizimi dhe puna e Ndërmarrjes Publike 

            Neni 12 

 Ndërmarrja Publike është e organizuar në një tërësi të vetme organizative, ekonomike dhe juridike. 
Ndërmarrja Publike organizohet në atë mënyrë që veprimtarinë për të cilën është themeluar ta kryejë në 
mënyrë që siguron: 

1. Unitet teknik-teknologjik dhe ekonomik të sistemit, 

2. Efikasitet dhe transparencë në punë, 

3. Zhvillim dhe harmonizim të zhvillimit të vet me zhvillimin e përgjithshëm ekonomik, 

4. Mbrojtjen dhe avancimin e të mirave me interes të përgjithshëm, 

5. Përmbushjen e përhershme, të rregullt dhe cilësore të nevojave të shfrytëzuesve të produkteve dhe 
shërbimeve, dhe 

6. Pavarësi dhe barazi brenda sistemit dhe lidhje funksionale me sistemet e tjera në vend. 

        Neni 13  

Në Ndërmarrjen Publike formohen tre sektorë, edhe atë:  

Sektori teknik, -  

me departament për mirëmbajtje dhe ndërhyrje në përbërje të këtij sektori.  

Sektori për punë të përgjithshme, kuadër dhe çështje juridike, - 

 me shërbim për sigurim fizik dhe mbrojtje në përbërje të këtij sektori, dhe 

 Sektori për punë ekonomiko-financiare. 

        Neni 14 

 Me aktin për organizimin e brendshëm dhe sistematizimin e vendeve të punës rregullohet më 
hollësisht organizimi i brendshëm i ndërmarrjes publike dhe përcaktohen vendet e punës. 



VI.1. Punët që kryhen në Ndërmarrjen Publike 

    Neni 15  

Ndërmarrja Publike në kuadër të veprimtarisë së saj kryen: 

 koordinimin e prodhimit, bartjes dhe shpërndarjes së ujit, 

 hartimin e propozim-planeve dhe programeve për mirëmbajtjen e rregullt dhe investuese të 
objekteve, 

 monitorimin e zbatimit të rregulloreve teknike, normativeve dhe standardeve nga fusha e 
prodhimit, bartjes dhe shpërndarjes së ujit, si dhe rregulloreve për mbrojtjen në punë, 

 hartimin e programit për zhvillimin e Ndërmarrjes Publike, 

 hartimin e dokumentacionit teknik për realizimin e planeve të zhvillimit, 

 kontrollin teknik dhe financiar dhe përpunimin automatik të të dhënave, 

 planifikimin dhe analizën e punës, 

 analizën e rezultateve nga puna e ndërmarrjes publike, 

 furnizimin me mjete, lëndë të para, pajisje dhe shërbime, 

 koordinimin, hartimin dhe përcaktimin e propozim-planeve për furnizim me pjesë këmbimi dhe 
lëndë të para dhe monitorimin e realizimit të tyre, 

 punët e evidencës kontabël, 

 punët financiare, 

 punë të përgjithshme, kuadër dhe juridike, 

 punë pronësore-juridike, 

 përfaqësimin përpara organeve kompetente administrative, gjyqësore dhe organeve të tjera, 

 veprimtarinë normative, 

 punët e kontrollit të brendshëm financiar publik, 

 punët e informimit në ndërmarrjen publike, 

 sigurimin fizik dhe mbrojtjen e objekteve, 

 përmbushjen e obligimeve të ndërmarrjes publike nga fusha e mbrojtjes (pjesa 
ushtarake/emergjente) në përputhje me ligjin, dhe 

 punë të tjera administrative-teknike dhe të përgjithshme. 

VII. Autorizimet e Ndërmarrjes Publike në qarkullimin juridik 

    Neni 16  

Ndërmarrja Publike ka cilësinë e personit juridik.  



Në qarkullimin juridik me persona të tretë ndërmarrja publike paraqitet në emër të vet dhe për 
llogari të vet. 

 Për obligimet e veta ndërmarrja publike përgjigjet me tërë pasurinë e saj. 

 Ndërmarrja Publike ka të drejtë të fitojë pronë. 

VIII. Planifikimi i punës dhe zhvillimi i Ndërmarrjes Publike 

Neni 17  

Ndërmarrja Publike për punën dhe zhvillimin e saj miraton program vjetor për punë. 

Neni 18  

Programi vjetor për punë përmban: 

 planin për prodhimin dhe shpërndarjen e ujit, 

 planin për mirëmbajtje investuese dhe investime, 

 masa për realizimin e programit, 

 planin për fuqinë punëtore, 

 planin me dinamikë dhe mjete për realizim, 

 planin për paga, 

 planin për suksesin e biznesit dhe likuiditetin, dhe 

 elemente të tjera që lidhen со planifikimin e punës vjetore. 

IX. Mjetet e ndërmarrjes publike 

Neni 19 

 Ndërmarrjes Publike edhe më tej i mbeten në dispozicion dhe shfrytëzim të përhershëm mjetet 
themelore të cilat në përputhje me Vendimin e Kuvendit të SRM nr. 22-3551/1 të datës 26.10.1990 (Gazeta 
Zyrtare e SRM nr. 36/90) dhe kontratave të lidhura veç e veç për marrjen - dorëzimin e mjeteve themelore, 
pa dëmshpërblim, i mori NP për furnizim me ujë Studençica dhe Zletovica CO Shkup nga NP 
„Elektrostopanstvo na Makedonija“ Shkup dhe NKP (Ndërmarrjet Komunale Publike) të komunave 
Makedonski Brod, Prilep dhe Krushevë. Mjetet themelore nga paragrafi 1 i këtij neni janë pronë e 
ndërmarrjes publike. 

Neni 20 

 Mjetet për punë dhe zhvillim të ndërmarrjes publike sigurohen nga të hyrat që ajo i realizon me 
punën e rregullt, nga mjetet kreditore dhe nga burime të tjera në përputhje me ligjin. Ndërmarrja publike ka 
obligim të dorëzojë raporte tremujore te themeluesi - Qeveria e Republikës së Maqedonisë, të cilat do të 
përmbajnë tregues për punën financiare. 

IX.1 Transparenca në marrëdhëniet financiare 



Neni 21  

Ndërmarrja publike, udhëheqjen e kontabilitetit, përgatitjen dhe dorëzimin e llogarisë vjetore dhe 
raporteve financiare e bën në përputhje me Ligjin për shoqëritë tregtare dhe standardet e pranuara 
ndërkombëtare të kontabilitetit. Librat e biznesit, dokumentet e kontabilitetit, llogaritë vjetore dhe 
raportet financiare, ndërmarrja publike i mban dhe i ruan në përputhje me Ligjin për shoqëritë tregtare. 

Neni 22  

Ndërmarrja publike ka marrëdhënie financiare transparente ndaj themeluesit - Qeveria e 
Republikës së Maqedonisë për: mjetet që janë drejtpërdrejt të disponueshme për ndërmarrjen publike nga 
shteti, mjetet që janë tërthorazi të disponueshme për ndërmarrjen publike nga shteti dhe mënyrën dhe 
destinacionin e mjeteve që i janë dhënë në shfrytëzim ndërmarrjes publike. 

Neni 23 

 Ndërmarrja publike ka marrëdhënie financiare transparente ndaj themeluesit - Qeveria e Republikës së 
Maqedonisë veçanërisht për: 

 mbulimin e humbjeve në punë, 

 sigurinë e kapitalit, 

 ndihmën e pakthyeshme ose huatë nën kushte të favorshme, dhe 

 dhënien e lehtësirave financiare përmes heqjes dorë nga arkëtimi i kërkesave. 

Transparenca në marrëdhëniet financiare nga paragrafi 1 i këtij neni do të zbatohet, veçanërisht në rastet 
vijuese: 

 mbulimin e humbjeve nga puna, 

 sigurimin e kapitalit, 

 ndihmën e pakthyeshme ose huatë nën kushte të favorshme, 

 dhënien e lehtësirave financiare përmes heqjes dorë nga arkëtimi i kërkesave, 

 heqjen dorë nga kthimi normal i mjeteve të shfrytëzuara, dhe 

 kompensimin e ngarkesës financiare të vendosur nga ana e organeve shtetërore. 

X. Organet e ndërmarrjes publike 

Neni 24  

Organet e ndërmarrjes publike janë: Bordi Drejtues, Bordi Mbikëqyrës për kontrollin e punës 
materialo-financiare dhe Drejtori. 

X.1. Bordi Drejtues 

Neni 25 

 Organ i menaxhimit në ndërmarrjen publike është Bordi Drejtues. 



 Bordi Drejtues përbëhet nga nëntë anëtarë.  

Në Bordin Drejtues, themeluesi, Qeveria e Republikës së Maqedonisë, emëron gjegjësisht shkarkon 
përfaqësues nga radhët e ekspertëve të afirmuar dhe të njohur në fushën e lëndës së punës së ndërmarrjes 
publike, duke pasur parasysh përfaqësimin e duhur dhe të drejtë të pjesëtarëve të të gjitha komuniteteve. 
Kohëzgjatja e mandatit të anëtarëve të Bordit Drejtues nuk mund të jetë më e gjatë se katër vjet. 

Neni 26 

 Bordi Drejtues i ndërmarrjes publike: 

1. miraton statutin, ndryshimin dhe plotësimin e tij, 

2. vendos për ndryshimet statusore të ndërmarrjes publike dhe formimin e degëve, 

3. vendos për shpërndarjen e fitimit dhe mbulimin e humbjes; 

4. vendos për marrjen e huave (borxheve) të ndërmarrjes publike, 

5. vendos për çmimin e ujit dhe e përcakton atë, nëse çmimi nuk është lëndë e rregullimit nga ana e 
një trupi rregullator të pavarur, 

6. miraton llogarinë vjetore dhe raportin për punën e ndërmarrjes publike, 

7. miraton Programin Vjetor të Investimeve të harmonizuar me zhvillimin e përgjithshëm ekonomik. 

 Aktet e miratuara nga paragrafi 1 pika 1 deri 8 e këtij neni, i nënshtrohen pëlqimit nga ana e Qeverisë 
së Republikës së Maqedonisë. 

8. zgjedh dhe shkarkon Drejtorin e ndërmarrjes publike, 

9. emëron ushtrues detyre drejtor deri në emërimin e drejtorit pas shpalljes së konkursit, por jo më 
gjatë se gjashtë muaj, 

10. merr vendime për udhëtime zyrtare jashtë shtetit të Drejtorit, 

11. miraton rregulloren e punës së Bordit Drejtues dhe rregulloren e punës së Bordit Mbikëqyrës për 
kontrollin e punës materialo-financiare, 

12. miraton edhe akte të tjera të përgjithshme të ndërmarrjes publike si dhe ndryshimin dhe plotësimin 
e tyre, 

13. miraton aktin e përgjithshëm për organizimin e brendshëm të ndërmarrjes publike dhe aktin për 
sistematizimin e vendeve të punës, 

14. vendos për kompensimin e anëtarëve të Bordit Drejtues dhe Bordit Mbikëqyrës për kontrollin e 
punës materialo-financiare, 

15. formon komisione të përhershme dhe të përkohshme për punë nën kompetencën e tij, 

16. shqyrton dhe vendos sipas kërkesave nga organet, institucionet, personat juridikë dhe qytetarët, 

17. shqyrton çështje nga fusha e mbrojtjes në pjesën e veprimtarisë së ndërmarrjes publike, 

18. vendos sipas  ankesave për mbrojtjen e të drejtave të punëtorëve në rastet e përcaktuara me ligj dhe 
kontratë kolektive, 



19. miraton programin vjetor për punën e ndërmarrjes publike, 

20. miraton planin financiar të ndërmarrjes publike, 

21. përcakton politikën e biznesit të ndërmarrjes publike, 

22. merr vendime për investime dhe programe vjetore, 

23. merr vendime për furnizimin e mjeteve themelore, 

24. merr vendim për raportet nga inventarizimi i mjeteve, kërkesave dhe obligimeve dhe nga 
inventarizimi i mjeteve themelore, 

25. merr vendime për nxjerrjen jashtë përdorimit (shpenzimin) dhe tjetërsimin e mjeteve themelore, 
dhe 

26. kryen edhe punë të tjera që janë në funksion të kryerjes së veprimtarisë në përputhje me ligjin. 

            Neni 27 

 Mënyra e punës dhe e vendimmarrjes së Bordit Drejtues rregullohet me rregulloren e punës. Bordi 
Drejtues mund të punojë dhe të vendosë plotfuqishëm nëse janë të pranishëm më shumë se gjysma e 
anëtarëve të Bordit Drejtues. Vendimet e Bordit Drejtues konsiderohen të sjella nëse për to kanë votuar më 
shumë se gjysma e të gjithë anëtarëve të Bordit Drejtues. 

X.2. Bordi Mbikëqyrës për kontrollin e punës materialo-financiare 

            Neni 28  

Për kryerjen e kontrollit të punës materialo-financiare të Ndërmarrjes Publike formohet Bordi 
Mbikëqyrës për kontrollin e punës materialo-financiare prej pesë anëtarëve (në tekstin e mëtejmë: Bordi 
Mbikëqyrës). 

 Kohëzgjatja e mandatit të anëtarëve të Bordit Mbikëqyrës nuk mund të jetë më e gjatë se katër vjet. 

           Neni 29  

Anëtarët e Bordi Mbikëqyrës i emëron gjegjësisht i shkarkon themeluesi - Qeveria e Republikës së 
Maqedonisë.  

Për anëtarë të Bordit Mbikëqyrës mund të emërohen persona me arsim të lartë të cilët posedojnë 
njohuri dhe përvojë veçanërisht nga veprimtaria e punës financiare dhe kontabël. 

Neni 30  

Bordi Mbikëqyrës kryen këto punë: 

 kryen inspektim në të gjitha dokumentet e punës materialo-financiare të ndërmarrjes publike, 

 shqyrton llogaritë periodike dhe llogarinë përfundimtare të ndërmarrjes dhe jep mendim te Bordi 
Drejtues, 

 shqyrton raportin për punën e ndërmarrjes publike, dhe 

 kryen punë të tjera në përputhje me ligjin.  



Për aktivitetet e ndërmarra nga domeni i kompetencës së vet të përcaktuar në paragrafin 1 të këtij 
neni, Bordi Mbikëqyrës i jep raport me mendim Bordit Drejtues të ndërmarrjes publike, ministrive 
resore të përcaktuara me ligj dhe Qeverisë së Republikës së Maqedonisë. 

Neni 31  

Për qëllime të kryerjes së punëve të kontrollit, Bordi Mbikëqyrës mund të kryejë ekzaminime në 
vendngjarje të të gjitha dokumenteve dhe shkresave të Ndërmarrjes Publike. 

 Bordi Mbikëqyrës mundet, për qëllime të ekzaminimit të dokumenteve dhe shkresave të 
Ndërmarrjes Publike, të thërrasë persona ekspertë të cilët do t'i ndihmojnë në kryerjen e mbikëqyrjes. 

 Anëtarët e Bordit Mbikëqyrës mund të marrin pjesë në mbledhjen e Bordit Drejtues dhe u dërgohet 
ftesë me të gjitha materialet që u dërgohen anëtarëve të Bordit Drejtues. 

Neni 32 

 Bordi Mbikëqyrës kontrollon detyrimisht llogaritë vjetore dhe raportin për punë të Ndërmarrjes 
Publike dhe pas kontrollit i jep mendim Bordit Drejtues. 

 Bordi Drejtues nuk mund t'i miratojë llogaritë vjetore dhe raportin për punën e ndërmarrjes 
publike, nëse paraprakisht nuk merr mendim pozitiv nga Bordi Mbikëqyrës. 

 Raportin për kontrollin e llogarive vjetore dhe raportin për punën e ndërmarrjes publike me 
mendimin e vet, Bordi Mbikëqyrës ia dorëzon ministrit të financave. 

 Në Raportin drejtuar Ministrit të Financave, Bordi Mbikëqyrës e njofton atë për gjendjen e 
ndërmarrjes publike mbi punën e së cilës kryhet kontrolli.  

Bordi Mbikëqyrës një kopje të raportit ia dorëzon edhe ministrisë kompetente. 

 Bordi Mbikëqyrës mblidhet të paktën katër herë në vit. 

X.3. Drejtori 

Neni 33  

Me punën e ndërmarrjes publike udhëheq drejtori, të cilin e zgjedh gjegjësisht e shkarkon Bordi 
Drejtues.  

Zgjedhja e drejtorit bëhet në bazë të konkursit publik. 

 Bordi Drejtues i ndërmarrjes publike, tre muaj para skadimit të mandatit të drejtorit aktual, merr 
vendim për shpalljen e konkursit publik për zgjedhjen e drejtorit.  

Në konkursin e shpallur përcaktohen kushtet që duhet t'i plotësojë kandidati për drejtor, 
dokumentacioni i nevojshëm dhe kohëzgjatja e konkursit. 

 Dokumentet e pranuara i shqyrton një komision prej tre anëtarësh nga Bordi Drejtues dhe në afat 
prej tetë ditësh pas skadimit të afatit të konkursit, të gjithë dokumentacionin ia dorëzon Bordit Drejtues të 
ndërmarrjes publike. 

 Bordi Drejtues i ndërmarrjes publike në afat prej 15 ditësh nga dita e dorëzimit të dokumentacionit 
nga paragrafi 5 i këtij neni, merr vendim për zgjedhjen e drejtorit.  



Nëse pas konkursit të shpallur nuk zgjidhet drejtor, Bordi Drejtues i ndërmarrjes publike në afat 
prej 5 ditësh pas skadimit të afatit nga paragrafi 6 i këtij neni emëron ushtrues detyre drejtor, deri në 
emërimin e drejtorit pas konkursit të shpallur, por jo më gjatë se gjashtë muaj. 

 Drejtori zgjidhet me mandat prej katër vitesh. 

Neni 34  

Kandidati për drejtor duhet t'i plotësojë kushtet vijuese: 

 arsim të lartë shkalla VII/1, 

 përvojë pune prej 5 vitesh, 

 njohje të një gjuhe të huaj, 

 të ketë aftësi të përgjithshme shëndetësore, 

 njohuri për punë me kompjuter. 

Neni 35 

 Drejtori për punën e vet përgjigjet përpara Bordit Drejtues të ndërmarrjes publike.  

Drejtori me Bordin Drejtues lidh Kontratë për rregullimin e të drejtave, obligimeve, përgjegjësive 
dhe autorizimeve të drejtorit në Ndërmarrjen Publike. 

 Drejtori, anëtarët e Bordit Drejtues dhe anëtarët e Bordit Mbikëqyrës nëse kryejnë, gjegjësisht 
sjellin vendim për të cilin kanë ditur ose për të cilin, duke pasur parasysh rrethanat, kanë duhur ta dinë se i 
shkelin interesat e ndërmarrjes publike, përgjigjen pa kufizim dhe në mënyrë solidare për dëmin e shkaktuar 
me atë vendim.  

Përgjegjësia përcaktohet në përputhje me dispozitat e Ligjit për shoqëritë tregtare që lidhen me 
organet e menaxhimit. 

                                                                                Neni 36  

Drejtori i ndërmarrjes publike shkarkohet para skadimit të mandatit, në rastet vijuese: 

 me kërkesën e tij, 

 nëse lind ndonjë nga arsyet për shkak të të cilave sipas rregulloreve për marrëdhënie pune i 
ndërpritet marrëdhënia e punës në përputhje me ligjin; 

 nëse me punën e tij të pakujdesshme dhe të parregullt i shkakton dëm ndërmarrjes publike, 

 nëse i lë pas dore dhe nuk i kryen obligimet dhe me këtë do të shkaktohen çrregullime në kryerjen 
e veprimtarisë me interes publik të Ndërmarrjes Publike, 

 nëse edhe pas skadimit të afatit prej gjashtë muajsh drejtori nuk i mënjanon mangësitë ose në atë 
afat sërish ka mangësi dhe/ose humbje në punën financiare. 

 nëse nuk dorëzon çdo gjashtë muaj raport për punën te Bordi Drejtues i NP, 

 nëse nuk punon dhe vepron në përputhje me rregulloret ligjore pozitive, statutin dhe aktet e NP, 



 nëse në mënyrë të pajustifikueshme nuk i zbaton vendimet e Bordit Drejtues ose nëse vepron në 
kundërshtim me to. Bordi Drejtues në rastet nga paragrafi 1 i këtij neni do të marrë vendim për 
shkarkimin e drejtorit. Deri në zgjedhjen e drejtorit të ri, Bordi Drejtues, në afat prej pesë ditësh nga 
marrja e vendimit nga paragrafi 2 i këtij neni, emëron ushtrues detyre drejtor të Ndërmarrjes 
Publike, por jo më gjatë se gjashtë muaj. 

Neni 37 

 Drejtori është i detyruar që çdo gjashtë muaj të dorëzojë raport për punën e ndërmarrjes publike te Bordi 
Drejtues. 

Neni 38 

 Drejtori i ndërmarrjes publike, përveç kompetencave të përcaktuara me ligj, kryen edhe këto punë: 

1. organizon dhe udhëheq punën e ndërmarrjes publike, 

2. prezanton (përfaqëson në publik) dhe përfaqëson ndërmarrjen publike, 

3. organizon dhe siguron përgatitjen e drafteve dhe propozimeve të akteve të përgjithshme që i 
miraton Bordi Drejtues, 

4. kujdeset për ligjshmërinë e vendimeve dhe akteve të përgjithshme të ndërmarrjes publike, 

5. organizon dhe siguron disiplinën e punës në ndërmarrjen publike, 

6. vendos për sistemimin e punëtorëve, 

7. përcakton orarin e punës në kuadër të kohës totale vjetore të punës, 

8. miraton planin për shfrytëzimin e pushimit vjetor, 

9. merr vendime për të drejtat, obligimet dhe përgjegjësitë individuale të punonjësve, 

10. siguron publicitet (transparencë) në punën e ndërmarrjes, 

11. organizon përgatitjen e mbledhjeve të Bordit Drejtues dhe trupave të tij të punës, 

12. siguron zbatimin e vendimeve dhe konkluzioneve të Bordit Drejtues, 

13. për rezultatet e punës së ndërmarrjes publike i paraqet raport Bordit Drejtues, 

14. lidh kontrata për realizimin e programit dhe kontrata të tjera për nevojat e punës së rregullt të 
ndërmarrjes publike, 

15. kujdeset për realizimin e obligimeve të ndërmarrjes publike nga fusha e mbrojtjes në përputhje me 
ligjin, 

16. formon komisione ekspertësh dhe trupa pune, 

17. njofton Bordin Drejtues për çështje të caktuara nga puna e ndërmarrjes publike, 

18. lëshon urdhra, udhëzime dhe urdhëresa me të cilat sigurohet puna e ndërmarrjes publike, 

19. jep mendim për çështje nën kompetencën e Bordit Drejtues drejtuar Qeverisë së RM-së dhe për këtë 
e njofton Bordi Drejtues, 



20. merr pjesë në zbatimin e bazave të programit për punë dhe zhvillim të NP, 

21. merr pjesë në përcaktimin e kritereve për shfrytëzimin dhe disponimin me mjetet dhe përdorimin 
e mjeteve të realizuara nga puna e ndërmarrjes publike, 

22. kryen edhe punë të tjera të përcaktuara me rregullore, me këtë statut dhe me aktet e tjera të 
përgjithshme të ndërmarrjes publike. 

 Për kryerjen e punëve nën kompetencën e vet, drejtori merr vendime, aktvendime, urdhra, udhëzime dhe 
akte të tjera individuale. 

  Neni 39  

Drejtori ka të drejtë dhe detyrë të marrë pjesë në punën e Bordit Drejtues, pa të drejtë vote. 

XI. (Publiciteti në punë dhe mbrojtja e kualifikimi i informacioneve) 

  Neni 40  

Puna e ndërmarrjes publike është publike.  

Për punën e ndërmarrjes publike opinioni njoftohet përmes faqes së internetit të ndërmarrjes 
publike www.studencica.com.mk dhe përmes mjeteve të informimit publik. 

  Neni 41  

Ndërmarrja publike është e detyruar të krijojë kushte, të ndërmarrë masa dhe aktivitete për 
mbrojtjen e materialeve dhe dokumenteve të krijuara në ndërmarrjen publike, varësisht nga shkalla e 
kualifikimit të informacioneve. 

 Varësisht nga shkallët e kualifikimit: rreptësisht sekrete, sekrete dhe e brendshme, përcaktohet 
edhe shkalla e mbrojtjes së informacioneve në ndërmarrjen publike.  

Të dhënat që janë të kualifikuara si rreptësisht sekrete dhe si sekrete mund t'u komunikohen 
personave të tretë vetëm në bazë të vendimit të Bordit Drejtues të ndërmarrjes. 

 Nuk konsiderohet shkelje nëse të dhënat ose dokumentet u komunikohen organeve, organizatave 
dhe personave të cilëve u komunikohen në përputhje me rregulloret ligjore dhe në mbledhjen e Bordit 
Drejtues të ndërmarrjes publike, nëse një komunikim i tillë është i domosdoshëm për kryerjen e 
veprimtarisë. 

 Neni 42 

 Të dhënat që janë të kualifikuara si rreptësisht sekrete ruhen veçmas nga dokumentacioni tjetër i 
Ndërmarrjes.  

Të dhënat që janë të kualifikuara si rreptësisht sekrete, lejohet të shfrytëzohen nga personat e 
autorizuar vetëm në ambientet e ndërmarrjes.  

Nxjerrja (shpalosja) e të dhënave rreptësisht sekrete përbën shkelje të rëndë të obligimeve të punës. 

XII. Mbrojtja dhe avancimi i mjedisit jetësor 



Neni 43 

 Ndërmarrja publike është e detyruar që veprimtarinë e saj ta kryejë në mënyrë që siguron mbrojtjen 
dhe avancimin e mjedisit jetësor. 

XIII. Bashkëpunimi me sindikatën dhe greva në ndërmarrjen publike 

 Neni 44 

 Ndërmarrja publike në përputhje me ligjin dhe kontratën kolektive siguron kushte për punë dhe 
veprim të Sindikatës, gjegjësisht organizatës sindikale. 

Neni 45  

Sindikata mund t'i dorëzojë Drejtorit dhe Bordit Drejtues propozime, mendime dhe vërejtje nga 
domeni i realizimit dhe mbrojtjes së të drejtave të punëtorëve të përcaktuara me ligj, kontratë kolektive dhe 
rregullore tjetër. 

 Për propozimet, mendimet dhe vërejtjet e dorëzuara, Drejtori dhe Bordi Drejtues janë të detyruar 
të mbajnë qëndrim dhe për këtë ta njoftojnë Sindikatën në afatin e përcaktuar me akt të ndërmarrjes publike 
me të cilin përcaktohet mbrojtja e të drejtave të punëtorëve. 

 Neni 46  

Nëse sindikata, gjegjësisht punëtorët në ndërmarrjen publike vendosin të shfrytëzojnë të drejtën e 
grevës, më së voni 7 ditë para ditës kur kanë ndërmend të paralajmërojnë grevën, duhet t'i dorëzojnë drejtorit 
të ndërmarrjes publike një paralajmërim me shkrim në të cilin sindikata, gjegjësisht këshilli i grevës do të 
paraqesë arsyet për qëllimin e organizimit të grevës.  

Këshilli i grevës, përfaqësuesit e bordit drejtues dhe drejtori i NP janë të detyruar që pas 
paralajmërimit nga paragrafi 1 i këtij neni të ofrojnë propozim për zgjidhjen e kontestit dhe me atë propozim 
t'i njoftojnë punëtorët dhe opinionin. 

 Nëse nuk arrihet marrëveshje në afat prej 15 ditësh nga dita e paralajmërimit nga paragrafët 1 dhe 
2 të këtij neni, sindikata, gjegjësisht këshilli i grevës nëse marrin vendim për të hyrë në grevë, është i 
detyruar ta dorëzojë vendimin për hyrje në grevë te drejtori i ndërmarrjes publike të paktën 7 ditë para 
fillimit të grevës. Në vendim shënohet vendi, data, ora dhe kohëzgjatja e grevës. Bashkë me vendimin 
detyrimisht bashkëngjitet edhe deklarata për mënyrën e sigurimit të kushteve nga neni 49 a i këtij Statuti. 

 Dorëzimi i Vendimit për hyrje në grevë nuk i pezullon negociatat për zgjidhjen e kontestit. 

  Neni 47 

 Këshilli i grevës dhe punëtorët që marrin pjesë në grevë në ndërmarrjen publike, janë të detyruar që 
grevën ta organizojnë dhe ta udhëheqin në mënyrë dhe të ndërmarrin masa me të cilat do të sigurojnë 
sigurinë fizike të punonjësve dhe mbrojtjen e pajisjeve të instalimeve, si dhe përmbushjen e obligimeve ndaj 
qytetarëve, personave juridikë dhe organeve shtetërore dhe vetëm nën kushtin që të sigurohet: 

 niveli i domosdoshëm i procesit të punës me të cilin nuk do të rrezikohet jeta, shëndeti dhe siguria 
ekonomike e sociale e qytetarëve dhe zhvillimi i domosdoshëm i veprimtarive ekonomike dhe 



veprimtarive të tjera në vend, në vëllim dhe në mënyrë të përcaktuar me ligjin e veprimtarisë me 
interes publik - furnizimi me ujë dhe përmbushja e marrëveshjeve ndërkombëtare.  

Këshilli i grevës është i detyruar që gjatë kohës së grevës të bashkëpunojë me drejtorin e ndërmarrjes 
publike për qëllime të sigurimit të kushteve nga paragrafi 1 i këtij neni dhe nga paragrafët 1 dhe 2 nga neni 
49 v i këtij Statuti. 

   Neni 48 

 Në rast të grevës në ndërmarrjen publike, koha e fillimit dhe e ndërprerjes së punës nuk mund të 
jetë e ndryshme për kategori të ndryshme të punonjësve, as për persona të veçantë midis punonjësve. 

 Ndalohet rregullimi i njëpasnjëshëm (suksesiv) i ndërprerjes ose ndërrimit të grupeve të ndryshme 
të punonjësve ose pjesëve të ndërmarrjes.  

Këshilli i grevës dhe punëtorët që marrin pjesë në grevë në ndërmarrjen publike, nuk mund t'i 
pengojnë punëtorët të cilët në përputhje me këtë dhe me ligj tjetër nuk mund të marrin pjesë, gjegjësisht 
punëtorët që nuk dëshirojnë të marrin pjesë në grevë, që të punojnë.  

Mosrespektimi i dispozitave nga paragrafët 1, 2 dhe 3 të këtij neni konsiderohet shkelje e disiplinës 
së punës. 

  Neni 49  

Themeluesi përcakton se cilët persona bartës të funksioneve udhëheqëse, gjegjësisht persona nga 
të cilët varet procesi teknik-teknologjik dhe janë me rëndësi të pazëvendësueshme për zhvillimin e 
veprimtarisë së ndërmarrjes, duke pasur parasysh vendin në udhëheqjen e punëve të ndërmarrjes publike, 
nuk mund të marrin pjesë në grevë dhe përshkruan se cilat janë obligimet e tyre, gjegjësisht se si duhet të 
veprojnë ata në rast të grevës në ndërmarrjen publike. 

 Në rregulloren nga paragrafi 1 i këtij neni mund të përcaktohen vendet e punës dhe mënyra e 
kryerjes së punëve dhe detyrave në vendet e punës nga të cilat varet kryerja e veprimtarisë me interes publik 
dhe nga të cilat mund të rrezikohet siguria e njerëzve, instalimeve dhe pajisjeve edhe kur punonjësit nuk 
mund ta ndërpresin pa paralajmërimin e dhënë në afatin e përcaktuar me këtë Statut. 

 Themeluesi mundet, për qëllime të parandalimit të ndërprerjes së punës në ndërmarrjen publike që 
mund të shkaktojë dëme të mëdha materiale dhe të rrezikojë shëndetin dhe sigurinë e njerëzve, instalimeve 
dhe pajisjeve, të ndërmarrë masa të mobilizimit individual ose grupor të punonjësve.  

Punëtori i cili nuk do të veprojë në përputhje me urdhrin për mobilizim konsiderohet se ka bërë 
shkelje të disiplinës së punës. 

Neni 50 

 Objektet dhe zyrat administrative të ndërmarrjes publike duhet t'u jenë të disponueshme për 
shfrytëzim të papenguar personave që sigurojnë punën e ndërmarrjes publike. 

 Nëse punonjësit në kundërshtim me këtë Statut i kanë pushtuar dhe qëndrojnë në objektet dhe 
zyrat administrative të ndërmarrjes publike, ajo është e detyruar të ndërmarrë masa për largimin e tyre. 

XIV. Informimi i punëtorëve 



Neni 51 

 Informimi i punëtorëve bëhet në mënyrë të përcaktuar me kontratën kolektive të ndërmarrjes publike. 

XV. Mbrojtja  

Neni 52  

Ndërmarrja publike në rast të gjendjes së luftës ose gjendjes së jashtëzakonshme, ndërmerr masa 
për mbrojtjen dhe shpëtimin e punëtorëve dhe të mirave materiale (UJ Rajonal Studençica) nga veprimet 
luftarake, fatkeqësitë natyrore ose epidemitë dhe pasojat e tjera të shkaktuara prej tyre. 

XVI. Aktet e përgjithshme dhe procedura për miratimin e tyre 

Neni 53 

 Në Ndërmarrjen Publike, përveç statutut, miratohen edhe akte të tjera të përgjithshme me të cilat 
rregullohen marrëdhënie të caktuara në lidhje me organizimin dhe punën e Ndërmarrjes Publike, realizimin 
e të drejtave, obligimeve dhe përgjegjësive nga marrëdhënia e punës, si dhe çështje të tjera me rëndësi për 
zhvillimin dhe avancimin e veprimtarisë së Ndërmarrjes Publike dhe atë: 

 Rregullorja e punës së Bordit Drejtues, 

 Rregullorja e punës së Bordit Mbikëqyrës për kontrollin e punës materialo-financiare, 

 Rregullorja për organizimin e brendshëm dhe sistematizimin e vendeve të punës, 

 Rregullorja për mbrojtjen në punë dhe për uniformën zyrtare të punëtorëve në Ndërmarrjen 
Publike, 

 Rregullorja për sigurimin fiziko-teknik të UJ Rajonal Studençica dhe akte të tjera të përgjithshme. 

Neni 54  

Aktet e përgjithshme i miraton Bordi Drejtues me propozim të Drejtorit. 

Neni 55 

 Aktet me të cilat rregullohen çështje të lidhura me organizimin e procesit të punës dhe punën e 
ndërmarrjes publike i miraton Drejtori. 

Neni 56  

Aktet e përgjithshme zbatohen nga dita e hyrjes së tyre në fuqi, përveç nëse me dispozitat e aktit të 
përgjithshëm nuk është përcaktuar ndryshe, ndërsa hyjnë në fuqi ditën e tetë nga dita e shpalljes, përveç 
nëse me dispozitat e aktit nuk është përcaktuar ndryshe. 

Neni 57  

Ndryshimi dhe plotësimi i Statutit dhe akteve të tjera të përgjithshme bëhet në mënyrë dhe 
procedurë të aplikuar gjatë miratimit të tyre. 

XVII. Dispozitat e kalimtare dhe të fundit 



Neni 58  

Në afat prej gjashtë muajsh nga dita e hyrjes në fuqi të këtij Statuti do të miratohen aktet e 
përgjithshme të përcaktuara me ligj, me këtë Statut dhe me rregullore tjetër. 

 Deri në miratimin e akteve të përgjithshme të këtij neni do të zbatohen aktet ekzistuese të NP për 
furnizim me ujë „Studençica“ Drugovë, për sa kohë që nuk janë në kundërshtim me ligjin dhe me këtë statut. 

Neni 59 

 Me hyrjen në fuqi të këtij Statuti pushon së vlerësuari: 

 Statuti i Ndërmarrjes Publike „Studençica“ Shkup nr. 0201-59/2 të datës 10.08.2001, (pëlqimi i dhënë 
me Vendim të Qeverisë së Republikës së Maqedonisë nr. 23-5062/1 të datës 09.10.2001) 

 Vendimi statutor për konvertimin në EVRO të vlerës së mjeteve të shprehura në DEM (Marka 
Gjermane) nr. 0201-495/3 të datës 08.04.2002, 

 Vendimi Statutor për ndryshimin dhe plotësimin e Statutit të NP për furnizim me ujë „Studençica“ 
Shkup nr. 02-145/1-2/1 të datës 30.01.2009, (pëlqimi i dhënë me Vendim të Qeverisë së Republikës së 
Maqedonisë nr. 19-1833/1 të datës 18.08.2009) dhe 

 Vendimi statutor për ndryshimin dhe plotësimin e Statutit të NP për furnizim me ujë „Studençica“ 
Shkup nr. 02-35/1 të datës 10.01.2011 (pëlqimi i dhënë me Vendim të Qeverisë së Republikës së 
Maqedonisë nr. 51-129/1 të datës 25.01.2011). 

Neni 60 

 Ky statut hyn në fuqi ditën e tetë nga dita e shpalljes në tabelën e njoftimeve në Ndërmarrjen Publike 
Studençica Drugovë, ndërsa do të shpallet pas marrjes së pëlqimit nga Qeveria e Republikës së Maqedonisë. 

Nr._______ ___________2013 Drugovë 

Kryetar i Bordit Drejtues Petar Ivanoski 

 
P Ë R M B A J T J A 

 I. Dispozitat e përgjithshme 

 II. Themelimi 

 III. Firma dhe selia 

 IV. Përfaqësimi dhe prezantimi 

 V. Veprimtaria e Ndërmarrjes Publike 

 VI. Organizimi dhe puna e Ndërmarrjes Publike 

 VI.1. Punët që kryhen në Ndërmarrjen Publike 

 VII. Autorizimet e ndërmarrjes në qarkullimin juridik 

 VIII. Planifikimi i punës dhe zhvillimi i Ndërmarrjes Publike 

 IX. Mjetet e ndërmarrjes publike 



 IX.1. Transparenca në marrëdhëniet financiare 

 X. Organet e ndërmarrjes publike 

 X.1. Bordi Drejtues 

 X.2. Bordi Mbikëqyrës për kontrollin e punës materialo-financiare 

 X.3. Drejtori 

 XI. Publiciteti në punë dhe mbrojtja e kualifikimi i informacioneve 

 XII. Mbrojtja dhe avancimi i mjedisit jetësor 

 XIII. Bashkëpunimi me sindikatën dhe greva në ndërmarrjen publike 

 XIV. Informimi i punëtorëve 

 XV. Mbrojtja 

 XVI. Aktet e përgjithshme dhe procedura për miratimin e tyre 

 XVII. Dispozitat kalimtare dhe të fundit 

 



Nr. 02-1771/1-4/1, datë 03.09.2014 

. 38/96, 06/02, 40/03, 49/06, 22/07, 83/09, 97/10, 6/12, 119/13 dhe 41/14), Bordi Drejtues i 

miratoi 

VENDIM STATUTOR 

Kërçovë 

Neni 1 

-1281/1-6/2, 

datë 19.07.2013, Vendimi Statutor për plotësimin e Statutit të Ndërmarrjes Publike për Furnizim me Ujë 

-1472/1-2/2, datë 29.08.2013 dhe Vendimi Statutor për ndryshimin e Statutit të 

-1687/1-2/1, datë 08.10.2013, në nenin 

 

Pas pikës 23 shtohen dy pika të reja, 24 dhe 25, të cilat thonë: 

ndërmarrjeve publike komunale të komunave që përdorin ujë nga RV Studençica; 

25. miraton vendim për heqjen dorë nga arkëtimi i kërkesave të NPK-  

Pika 24 bëhet pika 26. 

Neni 2 

Ky Vendim hyn në fuqi ditën e nesërme nga dita e publikimit në tabelën e shpalljeve të Ndërmarrjes 

Publike për 

e Republikës së Maqedonisë. 

 

03.09.2014 

Kërçovë 

 

Kryetar i Bordit Drejtues 

Petar Ivanoski 



Nr. 02-1771/1-4/1, datë 03.09.2014 

Në bazë të nenit 19, paragrafi 2, pika 1 të Ligjit për ndërmarrjet publike (“Gazeta Zyrtare e Republikës 
së Maqedonisë” nr. 38/96, 06/02, 40/03, 49/06, 22/07, 83/09, 97/10, 6/12, 119/13 dhe 41/14), Bordi Drejtues i 
Ndërmarrjes Publike për Furnizim me Ujë “Studençica” Kërçovë, në mbledhjen e mbajtur më 03.09.2014, 
miratoi 

VENDIM STATUTOR 

për ndryshimin dhe plotësimin e Statutit të Ndërmarrjes Publike për Furnizim me Ujë “Studençica” 
Kërçovë 

Neni 1 

Në Statutin e Ndërmarrjes Publike për Furnizim me Ujë “Studençica” Drugovë nr. 02-1281/1-6/2, 
datë 19.07.2013, Vendimi Statutor për plotësimin e Statutit të Ndërmarrjes Publike për Furnizim me Ujë 
“Studençica” Drugovë nr. 02-1472/1-2/2, datë 29.08.2013 dhe Vendimi Statutor për ndryshimin e Statutit të 
Ndërmarrjes Publike për Furnizim me Ujë “Studençica” Drugovë nr. 02-1687/1-2/1, datë 08.10.2013, në nenin 
26, paragrafi 1, pika 23, në fund të fjalisë lidhëza “dhe” zëvendësohet me presje. 

Pas pikës 23 shtohen dy pika të reja, 24 dhe 25, të cilat thonë: 

“24. miraton vendim për aprovimin e zbritjes së kërkesave rrjedhëse të ndërmarrjes publike ndaj 
ndërmarrjeve publike komunale të komunave që përdorin ujë nga RV Studençica; 

25. miraton vendim për heqjen dorë nga arkëtimi i kërkesave të NPK-së.”  

Pika 24 bëhet pika 26. 

Neni 2 

Ky Vendim hyn në fuqi ditën e nesërme nga dita e publikimit në tabelën e shpalljeve të Ndërmarrjes 
Publike për Furnizim me Ujë “Studençica” Kërçovë dhe do të publikohet pas marrjes së pëlqimit nga Qeveria 
e Republikës së Maqedonisë. 

 

03.09.2014 
Kërçovë 

 

Kryetar i Bordit Drejtues 

Petar Ivanoski 



 



Nr. 02-2365/1-3/1 
datë 25.12.2015 

Në bazë të nenit 19 paragrafi 2 pika 1 të Ligjit për ndërmarrjet publike (“Gazeta Zyrtare e 
Republikës së Maqedonisë” nr. 38/96, 6/02, 40/03, 49/06, 22/07, 83/09, 97/10, 6/12, 119/13, 41/14, 
138/14, 25/15 dhe 61/15), Bordi Drejtues i Ndërmarrjes Publike për Furnizim me Ujë “Studençica” 
Kërçovë, në mbledhjen e mbajtur më 25.12.2015, miratoi këtë 

VENDIM STATUTOR 

për ndryshimin e Statutit të Ndërmarrjes Publike për Furnizim me Ujë      “Studençica” Kërçovë 

Neni 1 

Në Statutin e Ndërmarrjes Publike për Furnizim me Ujë “Studençica” Drugovë, nr. 02-
1281/1-6/2 datë 19.07.2013, nr. 02-1472/1-2/2 datë 29.08.2013, nr. 02-1687/1-2/1 datë 08.10.2013, nr. 
02-177/1-4/1 datë 03.09.2014, nr. 02-2121/1-5/1 datë 21.10.2014, nr. 02-298/1-5/1 datë 09.02.2015 dhe 
nr. 02-648/1-3/1 datë 24.03.2015, neni 13 ndryshohet dhe bëhet si vijon: 

“Në ndërmarrjen publike formohen tre sektorë, edhe atë: 

1. Sektori për financa, kontabilitet dhe komerciale, me Njësinë për përllogaritjen e pagave 
dhe Njësinë për kontabilitet dhe arkëtim;  

2. Sektori për punë të përgjithshme, juridike dhe burime njerëzore, me Njësinë për punë 
të përgjithshme juridike dhe burime njerëzore dhe Njësinë për sigurim dhe mbrojtje 
kundër zjarrit; dhe  

3. Sektori teknik, me Njësinë për mirëmbajtjen e rrjetit ujësjellës dhe Njësinë Dispeçerike.”  

Neni 2 

Neni 14 ndryshohet dhe bëhet si vijon: 

“Me aktin për organizimin e brendshëm dhe aktin për sistematizimin e vendeve të punës 
në ndërmarrjen publike, rregullohet më afër organizimi i brendshëm i ndërmarrjes publike dhe 
përcaktohen vendet e punës të të punësuarve.” 

Neni 3 

Në nenin 25, paragrafi 3 ndryshohet dhe bëhet si vijon: 

“Për kryetar dhe anëtar të Bordit Drejtues mund të emërohet personi që i plotëson 
kushtet e përcaktuara në nenin 17 të Ligjit për ndërmarrjet publike.” 



Paragrafi 4 fshihet. 

Neni 4 

Neni 29 paragrafi 2 ndryshohet dhe bëhet si vijon: 

“Për anëtar të Bordit Mbikëqyrës për kontrollin e punës materiale-financiare mund të 
emërohet personi që i plotëson kushtet e përcaktuara në nenin 26 të Ligjit për ndërmarrjet 
publike.” 

Neni 5 

Neni 33 ndryshohet dhe bëhet si vijon: 

“Për drejtor të ndërmarrjes publike mund të emërohet personi që i plotëson kushtet e 
përcaktuara në nenin 23 të Ligjit për ndërmarrjet publike.” 

Neni 6 

Ky vendim statutor hyn në fuqi ditën e ardhshme nga dita e shpalljes në tabelën e 
shpalljeve të ndërmarrjes publike, ndërsa do të publikohet pas marrjes së pëlqimit nga Qeveria e 
Republikës së Maqedonisë. 

 

 

 

 

 

 

25.12.2015 
Kërçovë 

Kryetar i Bordit Drejtues 
Petar Ivanoski 

Përpiloi: Vaso Kose 

 



Nr. 02-298/1-5/1, datë 09.02.2015 

Në bazë të nenit 19 paragrafi 2 pika 1 dhe nenit 29 të Ligjit për ndërmarrjet publike (“Gazeta 
Zyrtare e Republikës së Maqedonisë” nr. 38/96, 06/02, 40/03, 49/06, 22/07, 83/09, 97/10, 6/12, 119/13, 
41/14 dhe 138/14), si dhe nenit 26 paragrafi 1 pika 1 të Statutit të NP “Studençica” Kërçovë, Bordi 
Drejtues i NP “Studençica” Kërçovë, në mbledhjen e mbajtur më 09.02.2015, miratoi: 

VENDIMI STATUTOR 

       për plotësimin e Statutit të Ndërmarrjes Publike për furnizim me ujë 

                                                            “Studençica”   Kërçovë 

Neni 1 

Në Statutin e Ndërmarrjes Publike për furnizim me ujë “Studençica” Drugovë nr. 02-1281/1-
6/2, datë 19.07.2013, Vendimin Statutor për plotësimin e Statutit të Ndërmarrjes Publike për 
furnizim me ujë “Studençica” Drugovë nr. 02-1472/1-2/2, datë 29.08.2013, Vendimin Statutor për 
ndryshimin e Statutit të Ndërmarrjes Publike për furnizim me ujë “Studençica” Drugovë nr. 02-
1687/1-2/1, datë 08.10.2013, Vendimin Statutor për ndryshimin dhe plotësimin e Statutit të 
Ndërmarrjes Publike për furnizim me ujë “Studençica” Kërçovë nr. 02-177/1-4/1, datë 03.09.2014 dhe 
Vendimin Statutor për ndryshimin dhe plotësimin e Statutit të Ndërmarrjes Publike për furnizim 
me ujë “Studençica” Kërçovë nr. 02-2121/1-5/1, datë 21.10.2014, në nenin 26 paragrafi 1, pas pikës 13 
shtohet një pikë e re 14, me këtë përmbajtje: 

“Jep pëlqim për udhëtimet zyrtare jashtë vendit, nëse udhëtojnë më shumë se tre të 
punësuar.” 

Pikat 14, 15, 16, 17, 18, 19, 20, 21, 22, 23, 24, 25, 26 dhe 27 bëhen pika 15, 16, 17, 18, 19, 20, 21, 22, 
23, 24, 25, 26, 27 dhe 28. 

Neni 2 

Ky Vendim hyn në fuqi ditën e ardhshme nga dita e shpalljes në tabelën e shpalljeve të 
Ndërmarrjes Publike për furnizim me ujë “Studençica” Kërçovë dhe do të publikohet pas marrjes së 
pëlqimit nga Qeveria e Republikës së Maqedonisë. 

09.02.2015      
Kërçovë       Kryetar I Bordit Drejtues  

         Petar Ivanovski 

 



 
 

 



Nr. 02-648/1-3/1 nga 24.03.2015 

Në bazë të nenit 19 paragrafi 2 pika 1 të Ligjit për ndërmarrjet publike („Gazeta Zyrtare e Republikës 
së Maqedonisë” nr. 38/96, 6/02, 40/03, 49/06, 22/07, 83/09, 97/10, 6/12, 119/13, 41/14, 138/14 dhe 25/15) dhe 
nenit 26 paragrafi 1 pika 1 të Statutit të NP „Studençica” Kërçovë, Këshilli Drejtues i NP „Studençica” 
Kërçovë, në mbledhjen e mbajtur më datë 24.03.2015, miratoi 

VENDIM STATUTOR 

për ndryshimin e Statutit të Ndërmarrjes Publike për furnizim me ujë „Studençica” Kërçovë 

Neni 1 

Në Statutin e Ndërmarrjes Publike për furnizim me ujë „Studençica” Drugovë, nr. 02-1281/1-6/2 nga 
19.07.2013, nr. 02-1472/1-2/2 nga 29.08.2013, nr. 02-1687/1-2/1 nga 08.10.2013, nr. 02-177/1-4/1 nga 03.09.2014, 
nr. 02-2121/1-5/1 nga 21.10.2014 dhe nr. 02-298/1-5/1 nga 09.02.2015, neni 26 ndryshohet dhe thotë: 

„Bordi Drejtues i ndërmarrjes publike:  

1. Miraton Statutin e ndërmarrjes publike, ndryshimin dhe plotësimin e tij,  
2. Vendos për ndryshime statusore të ndërmarrjes publike,  
3. Miraton akt për përdorimin e mjeteve të realizuara me punën e ndërmarrjes publike,  
4. Miraton akt për huamarrjen e ndërmarrjes publike,  
5. Miraton akt për çmimin e ujit dhe e përcakton atë, nëse çmimi nuk është objekt i rregullimit nga 

një trup rregullator i pavarur,  
6. Miraton llogarinë vjetore dhe raportin për punën e ndërmarrjes publike,  
7. Miraton programin vjetor investues të harmonizuar me zhvillimin e përgjithshëm,  
8. Miraton akt për përcaktimin e vlerës së bodit për llogaritjen e pagave të të punësuarve në 

ndërmarrjen publike,  
9. Miraton programin e punës dhe zhvillimit të ndërmarrjes publike,  
10. Përcakton politikën e punës së ndërmarrjes publike,  
11. Zgjedh dhe shkarkon drejtorin e ndërmarrjes publike në bazë të konkursit publik,  
12. Emëron ushtrues detyre drejtor deri në emërimin e drejtorit pas konkursit publik, por jo më gjatë se 

gjashtë muaj,  
13. Miraton vendime për udhëtime zyrtare jashtë vendit të drejtorit,  
14. Miraton akt të përgjithshëm për organizimin e brendshëm dhe akt për sistematizimin e vendeve të 

punës,  
15. Jep pëlqim për udhëtime zyrtare jashtë vendit, nëse udhëtojnë më shumë se tre të punësuar,  
16. Miraton rregullore për punën e Këshillit Drejtues dhe rregullore për punën e Këshillit Mbikëqyrës 

për kontroll të punës materiale-financiare,  
17. Miraton akte të tjera të përgjithshme të ndërmarrjes publike,  



18. Vendos për kompensimin e anëtarëve të Këshillit Drejtues dhe Këshillit Mbikëqyrës për kontroll të 
punës materiale-financiare,  

19. Formon komisione të përhershme dhe të përkohshme për çështje nga kompetenca e tij,  
20. Shqyrton dhe vendos për kërkesa nga organe, institucione, persona juridikë dhe qytetarë,  
21. Shqyrton çështje nga fusha e mbrojtjes në pjesën e veprimtarisë së ndërmarrjes publike,  
22. Vendos për ankesa për mbrojtjen e të drejtave të punëtorëve në rastet e përcaktuara me ligj dhe 

marrëveshje kolektive,  
23. Miraton vendime për blerjen e mjeteve themelore,  
24. Miraton vendime për raportet e inventarit të mjeteve (kërkesave dhe detyrimeve) dhe mjeteve 

themelore,  
25. Miraton vendime për shlyerjen dhe tjetërsimin e mjeteve themelore,  
26. Miraton vendim për lejimin e zbritjes (diskontit) në kërkesat aktuale të ndërmarrjes publike ndaj 

ndërmarrjeve komunale të komunave shfrytëzuese të ujit nga RV Studençica,  
27. Miraton vendim për heqjen dorë nga arkëtimi i kërkesave të JKP,  
28. Miraton vendime që kanë të bëjnë me shuma mbi 50.000,00 euro, me pëlqim paraprak të Këshillit 

Mbikëqyrës për kontroll financiar,  
29. Kryen edhe punë të tjera në përputhje me këtë statut dhe ligjin.  

Për aktet nga paragrafi 1, pikat 1, 2, 3, 4, 5, 6, 7 dhe 8 të këtij neni të miratuara nga Këshilli Drejtues i 
ndërmarrjes publike për të cilat sipas Ligjit për ndërmarrjet publike pëlqim jep Qeveria e Republikës së 
Maqedonisë. 

Neni 2 

Ky vendim hyn në fuqi ditën e nesërme nga dita e shpalljes në tabelën e shpalljeve të ndërmarrjes 
publike, dhe do të publikohet pas marrjes së pëlqimit nga Qeveria e Republikës së Maqedonisë. 

24.03.2015 
Kërçovë 

Kryetar i Këshillit Drejtues 
Petar Ivanoski 

 



Nr. 02-1472/1-2/2, datë 29.08.2013 

Në bazë të nenit 19 paragrafi 2 pika 1 të Ligjit për ndërmarrjet publike (“Gazeta Zyrtare e 
Republikës së Maqedonisë” nr. 38/96, 9/97, 6/02, 49/03, 49/06, 22/07, 83/09, 97/10 dhe 6/12) dhe 
nenit 26 pika 1 të Statutit të Ndërmarrjes Publike, Bordi Drejtues i Ndërmarrjes Publike për 
furnizim me ujë “Studençica” Drugovë, në mbledhjen e mbajtur më 29.08.2013, miratoi: 

 

VENDIM STATUTOR 

Për plotësimin e Statutit 
të Ndërmarrjes Publike për furnizim me ujë “Studençica” Drugovë 

     Neni 1 

Në Statutin e NP për furnizim me ujë “Studençica” Drugovë nr. 02-1281/1-6/2, datë 
19.07.2013, kapitulli IV “Veprimtaria e ndërmarrjes publike”, në nenin 10 paragrafi 2 pas alineasë 2 
shtohet alineja e re 3 si vijon: 

11.07 Prodhimi i pijeve freskuese; prodhimi i ujit mineral dhe ujit tjetër të ambalazhuar 
në shishe. 

Neni 2 

Ky vendim statutor hyn në fuqi ditën e tetë nga dita e publikimit në tabelën e shpalljeve të 
ndërmarrjes publike, ndërsa do të publikohet pas marrjes së pëlqimit nga Qeveria e Republikës së 
Maqedonisë. 

Gusht 2013, Drugovë 

Kryetar i Bordit 
Drejtues 
Petar Ivanoski 

 



Nr. 02-1687/1-2/1 nga 10.08.2013 
 

Në bazë të nenit 19 paragrafi 2 të Ligjit për ndërmarrjet publike („Gazeta Zyrtare e Republikës së 
Maqedonisë" nr. 38/96, 6/02, 40/03, 22/07, 83/09, 97/10, 06/12 dhe 119/13), me propozim të Drejtorit ushtrues 
të detyrës (VD), Bordi drejtues i ndërmarrjes publike, në seancën e 61-të të mbajtur më 08.10.2013, miratoi: 

VENDIM STATUTOR 

për ndryshimin e Statutit të NP për furnizim me ujë „Studençica" - Drugovo 

  
     Neni 1  

Në Statutin e NP për furnizim me ujë „Studençica" Drugovo nr. 02-1281/1-6/2 nga 19.07.2013, në titull 
fjala „Drugovo" zëvendësohet me fjalën „"Kërçovë". 

              
Neni 2 

Në nenet 1, 3, 4 alineja 2, 4 dhe 5 dhe në nenin 6 alinejat 3 dhe 6, fjala „Drugovo" zëvendësohet me 
fjalën "Kërçovë". 

  
Neni 3 

Neni 5 ndryshohet dhe thotë „Selia e ndërmarrjes publike është në Kërçovë, në bulevardin 
Osloboduvanje nr. 60 A/I-1 në Kërçovë, Komuna e Kërçovës." 

               Neni4   
 

Ky vendim hyn në fuqi ditën e nesërme nga dita e publikimit në tabelën e shpalljeve të Ndërmarrjes 
Publike për furnizim me ujë „Studençica" Drugovo, dhe do të publikohet pas marrjes së pëlqimit nga Qeveria 
e Republikës së Maqedonisë. 

 

Kryetar i Bordit Drejtues 
Petar Ivanoski 

 






























































































































	Statuti alb
	STATUTII
	nr .02-1771-1-41 e dates 03.09.2014 ndryshimi statutor i miratuar
	nr .02-17711-41 od 03.09.2014 ndryshimi statutor i miratuar
	nr .02-23651-31 Vendimi statutor   2015 i korrigjuar OK
	Nr. 02-2981-51, datë 09.02.2015 vendimi statutor për plotësim SL udhetim
	Nr. 02-6481-31 nga 24.03.2015 vendim statutor per ndryshim t; statutit sipas gaz.z 25-15 sipas sugjerimeve 1
	Nr.02-14721-22 od 29.08.2013vendimi statutor per plotsim te statutit
	Nr.02-16871-21 од 10.08.2013 vendim statutor për ndryshim te statutit selia

	Statut na JP Studencica so site izmeni i soglasnosti 2025
	1
	STATUT 2013
	SOGLASNOST NA STATUT 2013 od Vlada na RM

	2
	STATUTARNA ODLUKA OD UPRAVEN ODBOR  BR.  1  .
	SOGLASNOST NA STATUTARNA ODLUKA .Br.1.  od Vlada na RM

	3
	STATUTARNA ODLUKA OD UPRAVEN  BR.  2 .
	SOGLASNOST NA STATUTARNA ODLUKA . II . od Vlada na RM

	4
	STATUTARNA ODLUKA od UPRAVEN ODBOR BR.  3  .
	SOGLASNOST NA STATUTARNA ODLUKA . III.  od Vlada na RM

	5
	STATUTARNA ODLUKA OD UPRAVEN ODBOR  BR.. IV ..
	SOGLASNOST NA STATUTARNA ODLUKA . IV . od Vlada na RM

	6
	STATUTARNA ODLUKA OD UPRAVEN ODBOR  BR.. 5
	SOGLASNOST NA STATUTARNA ODLUKA . V .  od Vlada na RM

	7
	STATUTARNA ODLUKA OD UPRAVEN ODBOR BR. VI  .
	SOGLASNOST NA STATUTARNA ODLUKA. VI . od Vlada na RM

	8
	STATUTARNA ODLUKA OD UPRAVEN ODBOR .. VII ..
	SOGLASNOST NA STATUTARNA ODLUKA . VII . od Vlada na RM

	9
	Statutarna Odluka 10.05.2019
	Soglasnost od Vlada

	10
	STATUTARNA ODLUKA BR.02-1531-1-1 od 10.10.2022
	Odluka za davanje na soglasnost br.41-6353-9 od 01.11.2022



